
				এই পাতাটির মুদ্রণ সংশোধন করা প্রয়োজন। 
শ্ৰীহৰ্ষ । @ »ማ
স্পর্শ করিতে তাহার অধিকারও নাই। কেমন, কালিদাস এই কথা বলিতেছেন না ? তবে তাহার অহঙ্কারের আর বাকি রহিল কি ? অতএব এই সগৰ্ব্ব বাক্য দেখিয়া মালবিকাগ্নিমিত্র কবি কালিদাসের রচিত নয়, তাহা স্বপ্নেও ভাবিতে পারা যায় না। আমাদের দৃঢ় বিশ্বাস নাটক খানি উজ্জয়িনীনাথের প্রিয় সভাসদ রচনা করিয়াছেন।
পাঠক ! এখন দেখুন, কানাকুজের রাজা যে ঐহর্ষের কথা পূৰ্ব্বে উল্লেখ করিয়াছি, আমরা তাহার সময়েই কালিদাসকে দেখিতে পাইলাম। এখানে আর একটী বিবাদভঞ্জন করিতে হইবে । শেষ বিক্রমাদিত্য ৮২১ শকাব্দে রাজা হইয়াছিলেন। বোধ হইতেছে কবি শ্ৰীহৰ্ষ কিছু দিন তাহার সভায় বৰ্ত্তমান ছিলেন। এদিকে আদিশূরের যজ্ঞে, ৯৯৪ শকে শ্ৰীহৰ্ষ বঙ্গদেশে আইসেন। এ স্থলে সময়ের বিস্তর অন্তর দেখাইতেছে । ৮২১ হইতে ৯৯৪ শক পর্য্যন্ত ১৭৩ বৎসর হয়, অতএব বিক্রমাদিত্যের সঙ্গে শ্রীহর্ষের সাক্ষাৎ হওয়া অসম্ভব বোধ হইতেছে। এ বিবাদ সহজেই মিটিতে পারে । বিক্রমাদিত্য রাজা যদি ভূমিষ্ঠ হইয়াই রাজপদ পাই থাকেন, তবে র্তাহার ৯৫ বৎসর বয়সে পঞ্চদশবর্ষবয়স্ক শ্ৰীহৰ্ষকে উজ্জয়িনীতে দেখিতে পাই । আমাদের এই অনুমান অপ্রামাণিক নহে। সকলেই জানেন, ভর্তুহরি সংসার ত্যাগ করিলে তাহার অনুজ বিক্রমাদিত্য রাজা হইলেন। তখন তিনি নিতান্ত শিশু । বোধ করি এ প্রবাদ সত্য হইতে পারে। এখন শ্ৰীহৰ্ষ কালিদাস ও বিক্রমাদিত্যের কাল নির্ণয় সম্বন্ধে আমাদের সকল সন্দেহ
মিটিল।
সম্প্রতি কালিদাসের জীবনবৃত্তান্ত উপলক্ষে আমরা পাঠকদিগকে দুই
চারিট কথা জ্ঞাত করিতেছি। কালিদাসের জীবনীসংগ্ৰহ যেন ব্রহ্মনিরূপণের ব্যাপার পড়িয়া গিয়াছে। যাহা হউক, এখন পাঠকদিগের আশা'ङ्क কিয়ৎ পরিমাণে নিৰ্ব্বাণ হইবে। আমাদের ভুবনবিখ্যাত কবি মহা
ষ্ট্ৰীয় নন, তাহার জন্মে কাশ্মীর দেশেরও মুখ উজ্জ্বল হয় নাই। পাঠক ! কালিদাস তোমার পরমাত্মীয়। তাহার সঙ্গে তোমার পাতান সম্পর্ক নয়, তিনি তোমার প্রতিবাসী,—মিথিলী তাহার জন্মস্থান (২)। ত্রিহুতের
துற்க so-o-o:
(২) গত বৎসর শ্ৰীমতী রমাবাই যখন এদেশে আইসেন, তখন তিনি ত্রিহুতে কালিদী সের জন্মস্থান দেখিতে ইচ্ছা করিয়াছিলেন। ( ২৯ এ সেপ্টেম্বর ১৮৮০ সালের ইণ্ডিয়ান

